
Aydinnadic1 Paskellé giinii topra-
amiza hem evlerimizi geldi. Paskelle-
miz kutluca olsun!

Herkezimiza saalik, bereket, kis-
met hem uzun 6miir!

Kurtarici hepsimizi korusun!

Hristoz dirildi! Hakina dirildi!

Paskelld icin 6-c1 sayfada

Bizi birlestiran
Mihail CAKIRi
analim bu glin

Her yilin Cigek aym (aprel) 27-dé
gagauzlar hem diinneyin aydin insannart
kutléérlar biilik bir yortuyu — Protoierey
Ay-Boba Mihail CAKIRin (27.04.1861
- 08.11.1938) duuma giiniinii. Bu y1l o
giindén 153 yi1l tamamnanér.

Ay-Boba Mihail CAKIR var hem
daymalarda kalacek halkimizin hem
diinneyin aydmnadicisi, biitik klisd ada-
mi1, gagauzlarin bilim hem kultura apos-
tolu, milletimizin ruh bobast hem koruy-
cu Ayozu.

Biz daymalarm daymalarinda tutacez
aklimizda kim hem ne gagauzlara deyni
bizi birlestirdin Bu adam, neldr O yapti
halkimiz i¢in dind4, istoriyada, kultura-
da, tiirediciliktd, bilgidd. Hem diil sade
gagauz milletind deyni bunnart yapti,
ama rus, moldovan, tatar milletlerind
deyni da.

Ayozlu hem aydin Kiiciik Paskelld
giinnerindd, acan hepsi insannar, me-
zarlaa gidip, kendi raametli yakinnarmi
anér, hadiyin o yakmnarimizlan hem
soy senselemizlin bild, analim Ay-Boba
Mihail CAKIRi hem onun esini Irina
CAKIRi da, ani raatlik hem hur i¢ind4
dinnener kocasinin yaninda bu mezarda.
Onnarin cani i¢in pomana verelim.

Topracuniz ilin olsun! Allaa raameti-
nizi versin hem saa tarafindan hi¢ ayur-
masin Sizi! Gagauzlar da daymalarin
daymalarimda ansimnar Sizi!

ANA SOzU 1988

Wwww.anasozu.com

“Cocuklar Bayraml na kar§1 1kram

Cigcek ayin (aprel) 23-da Tirkiye
Respublikasinda “Cocuklar Bayrami”
(usaklar yortusu) bakilér. Diinneydi
usaklar i¢in ilk kerd bold bir yortu
Tiirkiyedd kurulmus. Baaglamis onu
usaklara Tiirkiye Respublikasinin ku-
rucusu Mustafa Kemal ATATURK.

Bu yortuya karsi, Cigek ayin 17-da,
Kisinevun Usaklar hem genclar igin
“ARTICO” merkezindi Moldovanin iiz
usaanaa deyni (onnarin arasinda taa coyu
uistizlerda deyni internatlarin iitirencile-
ri) ikinci kerd biitik sennik yapildi.

4-cii sayfada

Gagauz1yada “Ana Dili” yortusu bakildi

Cicek aym 27-dd4, gagauzlarin
hem diinneyin Biiiik aydinnadicisinin,
apostolunun, bilim hem klisd adaminin
Protoierey Ay-Boba Mihail CAKiRmn
duuma (27.04.1861) giiniindéd, Gagau-
ziyada “Ana Dili” yortusu bakilér.

Bu giinndd yortuyu kutlama sen-
nikleri Gagauziyanin kiiiilerindd hem
kasabalarinda oldu. Belliki, en biiik
senniklar gecti avtonomiyamizin bas-
kasabasinda Komratta.

“Ana Dili” yortusunu kutlamak prog-
ramasinda vardi Komradin merkez yol-
larinda bir parad, 6ndercilerin nasaatlari,
kiyat hem resim sergileri, halk ustalarm
carsisi, yarismalar hem sport oyunnari,
kontert. Foto - gagauzia.md

“Rospotrebnadzor” laboratoriyasinin
acilmasindan kim faydalanacek

Gagauziyanin éndercileri damistilar Rusiyanin “Rospotrebnadzor” kurulusuna teklifliin, ani, saraplarin kalitesi-
ni erindi incelemii deyni, bu kurulus Gagauziyada kendi laboratoriyasini acsin.

Bu danismaya Moskvadan 6léd cu-
vap geldi: «®enepanbHas ciayxba 1o
Ha/a30py B cdepe 3aluThl MpaB Mo-

TpebuTeneld u 01aronorydus 4enoBe-
Ka paccMorpena Bamie oOpamenue ot
03.04.2014 Ne347 o BcTpeue ¢ rpynnon

CTHenUaNUCTOB 13 ["aray3un mo Bompo-
caMm cozfaHusi Ha Tepputopuu [aray-
3WU MCHBITATEIBHON J1a00paTopuu 10
KOHTPOJIIO KadecTBa BHHOAEIBIECKOMN
U CEIbCKOXO3IMCTBEHHON IPOAYKIUU
Ha COOTBETCTBHE 3aKOHOIATENbCTBY
Tamoxennoro Coro3a u cooOlaer
0 TOTOBHOCTH IPOBECTU BCTpeuy 24
anpenst 2014 romay.

Sorusu incelemdd deyni, Rospot-
rebnadzorun teklifind gord, Gagauziya-
dan bir delegatiya (Gagauziya bagkani)
Cigek aym 24-da Moskvaya yollandi.

Gagauziyada  “Rospotrebnadzor”
laboratoriyasinin kurulmasindan fayda-
lanaceklar Gagauziyada calisan «Buna
Komparay, «Tomait Bunekcy, «Ka3zaiiak
Bun», OO0 «WuBuHnpom» hem «Bu-
Hapus bocroBan» sarap firmalari.

Neettd var bu firmalarin mallarin
«Buna I'aray3um» adli bir marka altin-
da birlestirmaa.

Nikolay DUDOGLUyu
baskannaa kandidat
cikarérlar

Cicek aymn 13-dd Komratta Mol-
dova Demokrat partiyasinin Gagau-

ziyada Forumu oldu.

Forumda belli oldu, ani gelecek
Gagauziya Bagkani se¢imnerind De-
mokrat partiyasi Nikolay DUDOGLU-
yu baskannaa kandidat ¢ikarér.

Demokrat partiyasi kendi Forumun-
da climne-politika durumunu inceledi,
kendi neetlerini agikladi hem 800 eni
kisiyd partiya biletleri verdi.

Komisiya ang1 yimirtay1 yimirtlayacek:
biyazi mi, karay1 mi?

Acan 1994-cii yilda kabledildi “Gagauziya (Gagauz Yeri) 6zel hak statusu icin” Zakon Moldova parlamentinin
bununnan ilgili Kararinda, baska islerdin kaaré, yazihyd, ani “bir ayin icindi Moldovanin Zakonnarint “Gagauziya
(Gagauz Yeri) ozel hak statusu icin” Zakona gori doorutmaa hem uygulamaa. Aradan 20 yil gecti da bu is basasaa
dondii. Ama hepsini siravardi aciklayalim.

Siz bileersiniz, ani ge¢dn ay Mol-
dova parlamentin spiker1 igor KOR-
MAN imzaladi bir izin, angisina gord
Gagauziyaylan ilgili Moldovada ortak
bir ¢alismak grupast (komisiyasi) ku-
ruldu. O grupa ld4zim incelesin taman
o soruglari, ani 1994-cii yilda ortaya ko-
yuldu. Soruslarin arasinda var Moldova
Konstitutiyasint hem bagka Moldovanin
Zakonnarin “Gagauziya (Gagauz Yeri)
0zel hak statusu i¢in” Zakona gora doo-
rutmaa hem uygulamaa.

Ama grupanm (komisiyanin mi?)
Kisinevda taa ilk busumasunda, Cicek
ayin (aprel) 15-da, biiiilii isldr olmus.
Grupanin toplanyisindan sora yapi-

lan agiklamalardan, annéériz, ani laf
“yandan baktiynan yukardan geler,
ani asaadan bisey goriinmeer” haliz
dooru bir laf.

“Infotag” haber agenstvosunun
aciklamasima gord ortak caligma gru-
panin ilk toplantisindan sora Moldova
parlamentin spiker1 Igor KORMAN
aciklamis, ani «YieHBI COBMECTHOM
KOMHCCHH TIapiiaMeHTa cTpansl U Ha-
pomHOTO coOpanus ['aray3mm oOCyk-
nanu 15 ampenst eonpoc npugedenus
3aKoHa 06 0cobom npagoeom cmamy-
ce asMmoHOMUU 6 COOMEEMCHEUU C
3aKkonooamenvcmeom Moniooewl.»

Moldova spikeri urgulamig, ani

“onemli diil nezaman komisiya
isini basaracek, onemli o, ani
bu isin faydali sonucu ortaya
ctksin”. Bu aciklama, bezbelli,
onun i¢in yapildi, ani tezdd bu
Parlament daalacek da eni Par-
lamenta kim ayirilacek sadé bir
Allaa biler. O eni ayirilannardan
da kimsey bigey soramayacek.

Komisiyanin ilk toplanti-
sindan sora, komisiyaya girén
Gagauziya Halk Toplusun depu-
tatlar1 Sergey CIMPOES, Ivan
BURGUCU hem Grigori LEY-
CU Komratta bir preskonferentiya
yaptilar.

Deputat fvan BURGUCU orada
acikladi, ani “komisiyanin en biiiik
uuru Moldovamin Zakonnarini hem
norma aktlarin1 “Gagauziya (Gagauz
Yeri) ozel hak statusu icin” Zakona
gori doorutmaa hem uygulamaa”.

fvan BURGUCU urguladi, ani “Bu
komisiyanin faydali c¢alismasi igin
ladzim 3 is yapilsin.

Birincisi — Erinderki kuvetlir
lidiaim kendi norma aktlarini “Gaga-
uziya (Gagauz Yeri) ozel hak statusu
icin” Zakona gord doorutsunnar.

ikincisi — “Gagauziya (Gagauz
Yeri) ozel hak statusu icin” Zakona
uymayan Moldovanin zakonnarini
doorutmaa.

Uciinciisii — “Gagauziya (Gagauz
Yeri) ozel hak statusu icin” Zakonu-

nu Moldova Konstitutiyasinin zakonu
yapmaa.”

Nicé da olsa, komisiya (ortak ¢alig-
ma grupa mi?) kendi ilk tanigmak top-

i

lantisinm yapti. Herliim bu komisiyaya
“Komisiyalar zakonu” (agan komisi-
yalar kurulér sadd isi battirmaa deyni)
dokunmarsa, ozaman bekim bir biyaz
yimirta yimirtlanacek. Bold sa — kara
da var nicd yimirtlansin.

Not. Calismak grupasina (komisiya-
ya) girdn adlari taa bir kerd agikléériz:
Moldova parlamentin deputatlari Du-
mitru DYAKOV (grupamn predsedate-
li), Iurie TAP, Galina BALMOS, Vadim
KOJOKARU hem Serdjiu SIRBU. Ga-
gauziyadan bu grupada var GHT de-
putatlar Ivan BURGUCU, Fédor GA-
GAUZ hem Georgiy LEYCU. Bundan
kaard ¢alismak grupasinda bulunérlar
Moldova parlamentin ~ Sekretariatin
Bas yuridika upravleniyasinin bast Ion
KRANGA, GHT basi yardimcilart Dem-
yan KARASENI hem Aleksandr TAR-

NAVSKIY. Todur ZANET

Zavali Ana Dilimiz!
MOLDOVA REPUBLIKASI

GAGAUZIYA (GAGAUZ YERI)
KULTURA HEM TURIZMA BAS BAKANNII

yanngliklar1 saymaa biktik artik. Bu
yazida ooru lddzim bold yazilsin:

UPRAVLENIYASI

Gagauziyanin  ofitial yazilarda

MOLDOVA RESPUBLIKASI
GAGAUZIYA (GAGAUZ YERI)
KULTURA HEM TURIZMA BAS

(agiklama — Todur ZANETin)

Usaklara 1¢1n kiyatlarin Guinu bakildi

Cicek ayin 2-di, anilmis masalcinin Gans Hristian ANDERSENIn duuma
giiniinda, diinniida usaklara icin kiyatlarin halklararasi Giinii bakilér.

Bu yortudan bir tarafta Gagauziya-
nin bibliotekalar1 da kalméér. Bu yortu
Komradin usak bibliotekasinda bakil-
di.

Komrat usak bibliotekasinin direk-
toru Vasilisa POMETKOVA, bibliote-
kanin zaametcilerinndn barabar, maa-
suz bir kiyat yortusu kurdu Komradin
Tretyakov adina liteyin birinci klasla-
rin lUlrencileri icin.

Usaklara kiyatlar i¢in annadildi
hem usaklar da okudular peet hem tiir-
kii caldilar.

Yortuda, musaafir olarak, pay aldi
amlmis gagauz poéti Todur MARI-
NOGLU. Canabisi da, okuyup kendi
“Benim paali dostlarim” kiyadindan
kimi peetlerini, baagladi bibliotekaya o
kiyattan birkag taana.

Ana sozu

Kultura ministrusu
Komratta nasaat etti

Moldovanun Kultura ministrusu
Monika BABUK Cicek ayin 22-da
Gagauziyada bir is vizitinnan bulun-
du hem Gagauziya Ispolkom azala-
rin 6niindi nasaat etti.

Canabisi urguladi, ani ani gagaga-
uzlarin zengin hem evelki bir kultura-
s1 var da o kulturanin korunmasi i¢in
Moldova kuvetleri hepsi kolayliklar
kullansin 1ddzim.

Ministru Monika BABUK kayil
oldu onunnan, ani kultura sferasin-
da isleydn insannara aaz para 6dener
da lddzim o insannarin zarplatalarini
iitiseltmaa.

Nasaat sonunda Canabisi adadi, ani
tezdd Kisinevda yapilacek biiiik bir
kontert, neredd Gagauziyanin ansamb-
lileri hem artistleri pay alaceklar.

Dinnenmak lagerleri
1 aydan sora acilér

Moldovada 1 aydan sora usakla-
ra deyni dinnenmik lagerleri hem
usak meydannari acilér.

Neettd var bu lagerlerd putevkalarin
25% parasiz daatmaa {iisiizlerd, aaz

kazanan hem ¢ok usakli olan aylelerin
usaklarina.

Bundan kaar lafta var Pridnestrov-
yeda bulunan Moldova kanadi altinda
skolalarin usaklarina 300 parasiz pu-
tovka vermdd hem 100 parasiz putdv-
ka Pridnestrovyenin kalan skolalarin
iilirencilerind vermaa.

Siradan lagerdd harglar giindd
138,32 ley yapér, sport lagerlerinda
— 145,94 ley, usak meydannarinda —
92,57 ley.

Ik1 resimcinin sergisi acildi

tin KELESin hem Vasiliy MIHAYLOVun. Nici bilersiniz dou kalendarlarina
gora bu yil sayilér beygir yili. O iizera da serginin temasi belli — beygirlér.

Resimcilerd deyni diildi zor bu te-
may1 agiklamaa, zerd onnar ikisi da
bu hayvannarin yaninda gilinnén-giin
bulunérlar. Konstantin KELES — Ca-
dirdaki “At-Prolin” tamazlik at ferma-
sinin direktoru. Vasiliy MIHAYLOV
sa Cadir resim skolasinin iitiredicisi
hem Konstantin KELESin dostu hem
“At-Prolin” fermasinin sik musaafiri.

Serginin agilisinda, Galereyanin di-
rektorundan Olga UNGUREANUdan
hem resimcilerddn kaard pay aldilar
Gagauziya kultura hem turizma Up-
ravleniyasinin bas1 Vasiliy IVANCUK,
Moldova parlamentin deputati Irina
VLAH, Cadir resim skolasinin direk-
toru Foédor DULOGLU hem bagkalari.

“Ilkyaz - 2014” reszm sergzsz

“f1k-

Komrat “ATATURK” bibliotekasinda acildi eni bir resim sergisi —
yaz - 2014”. Hazirladi onu Gagauziya resimcilerin milli Birlii.

Biliotakada sergilener Mihail ARABACInin, Praskovya BEJENARin, Nadejda
BELICENKOnun, Fsdor DULOGLUnun, Pétr FAZLInn, ), Vitaliy MANJULun,
Dimitriy NOVAKi1n (Ayoglu), P6tr NOVAKin, Nina PEEVAnin yaratmalari.

Ankarada Paskella yortusu

Gagauzlar bu y1l da Ankarada Paskelli yortusunu baktilar. Kutlamanin
gozal bir havasi vardi. Hepsi sevda hem sevin¢lidn doluydu.

Usaklar, analar hem
bobalar, trencilir hem g
iscildr 40 gilinniik orugtan
sora Paskelleda hepsi top-
landilar, oruglarini agtilar.

Evdian uzakta olsalar
da biitik yortularda nicd "
biilik bir ayla bild olérlar.
Sofralarinda Paskelld sim-
volu: paska hem boyanmig
yimirtalar da vardi. Masa-
dan sora Gagauz tiirkiileri-
ni hem akkordeonnan gitarada galdilar.

Hepsinin iizlerindd biiik seving
hem mutluluk vardi. Negin deyni bii-
tiin y1l bu yortuyu bizim insan bekleer
hem ona hazirlanér.

selamlar.

Gagauziyaya buradan
Hepsina saalik hem bereket!
Hristos Dirildi! Hakina Dirildi!
Dimitri KIRCU,
Ankara Universiteti studenti




“Cocuklar Bayrami™na kars1, Cigek ayin 17-di, Kisinevun Usaklar hem genglir i¢in “ARTICO” merkezindi
Moldovanin iiz usaanaa deyni (onnarin arasinda taa ¢oyu titisiizlerd deyni internatlarn iitirencileri) ikinci kerd biitik

sennik yapilda.

Hazirladilar bu sennii Moldovada
Tiirkiye Biiiikelcilii, moldo-tiirk “Ori-
zont” liteyi hem “ARTICO” merkezi.

Yortunun acilis nasaatini yaptilar
Biiiikelci Mehmet Selim KARTAL
hem “ARTICO” merkezin gegici di-
rektoru.

Kisa bu ofitial agilistan sora “AR-
TICO” merkezin agik meydanda biiiik
bir kontert oldu. Konterttd pay aldilar

“ARTICO” merkezin hem moldo-tiirk
“Orizont” liteyin artistleri hem an-
samblileri.

Konterttén sora, yortuya katilanna-
ra deyni imdk hem icecek ikramnari
yapildi.

Not. “Cocuklar Bayrami” (usak-
lar yortusu) kutlamlarini “ARTICO”
merkezindd Moldovadaki Tiirkiye Bii-
tikel¢ilii ikinci y1l siravardi yapér.

wRIT AN

.

3 -
g s _€ [

30 Cicek ay 2014

30 Aprel 2014

“Cocuklar Bayrami1” yortusuna karsi ikram
%«

Tiirkiyedan politiya delegatiyasi

Cicek aym 23-24 giinnerinddi Moldova Igisleri
Ministerliindé bir vizitlan bulundu Tiirkiye Respublikasindan
politiyacilarin delegatiyasi. Bu vizit hazirlandi hem basa ¢1-
karildr Tiirkiyenin TIKA agenstvosunun ¢alismalarinnan.

Delegatiyada vardilar Tiirkiye Milli Politiya Departa-
mentlarinin miidiirleri hem miidiir yardimcilari ilker Huseyin
ATAR, Taner DOGANGUZEL, Fatih FIDAN hem da Anka-
radan TIKA agenstvosunun sapetialist1 Fazil ERDOGAN.

Vizit zamaninda Tiirkiyedin delegatiya tanisti Moldova
Icisleri Ministerliin hem onun bélimnerinin ¢alismalasin-
nan, inceledi angi uurlarda iki devlet arasinda politiyanin
calismasinda ortak isbirlii yapmaa.

Moldova Icisleri Ministerliin Ministrusunnan hem

| Moldovada

politiya akademiyasinin rektorunnnan karsilikli bulusma-
lardan sora, Tirkiyeddn delegatiya bir raport hazirlayacek.
O raporta goré iki devletin politiyas: arasinda igbirlii prog-
ramalar1 kurulacek.

PATRETTA: (yukardan soldan) Taner DOGANGUZEL,
Fatih FIDAN, Ilker Huseyin ATAR, Fazil ERDOGAN, Do-
rin RECEAN, Moldova I¢isleri ministrusu, Atilla Cem KA-
RAMOLLAOGLU, Kisinev TIKA koordinatoru, Mustafa
KICIR, Kisinev TIKA koordinator yardimcisi.

Foto - Moldova I¢isleri Ministerliin

Vengriya Biitikelciliinda
“Topraan solumas1™
resim sergisi

Cigek ayin (aprel) 7-dd Moldovada
Vengriya Biitikelgiliindd agild1 belarus
resimcisinin Vegeslav IGNATENKO-
nun resim sergisi. Burada sergilener
20-dén zeedd yaratma (may hepsicii
Moldovanmin peyzajlary). O lzerd da
serginin ad1 — “Topraan solumas1”.

Serginin agilis nasaatlarini1 yaptilar
Moldovada Vengriya Biiiikel¢isi Mat-
yas SZILAGYI hem resimci Vegeslav
IGNATENKO.

Serginin ag¢ilisinda pay aldilar Mol-
dovada Tirkiye Biiiikelgisi Mehmet
Selim KARTAL, Gagauziya Ispolko-
mun predsedatelin birinci yardimcist
Valeriy YANIOGLU, Moldovanin po-
litikacilar1 hem 6ndercileri, resimcilér,
kultura adamnari, Moldovanin etno-
kultura ciimnelerin insannari.

Sergiyi Hederlez ayin 2-din var
nicd siiretmdd.




Ingrid KRUG

Aktiya “Biiiik
Enseyisadin
15 gun var”

Bold adlan Moldovanin komunistlér
partiyast kasabalarda hem kiitilerdd
genglerin, skola titirencilerin hem usak
bascalarina gidédn usaklarin arasinda
aktiya yapérlar. Aktiyada biilik so-
kaklarda 365 metralik Georgiy siridi
uzadilér.

Bol4 bir meropriyatiye Gagauziyanin
Valkanes kasabasinda da yapildi, haber
eder gagauzinfo.md haber merkezi.

Georgiy siridini uzattiktan sora,
aktiyada pay alannar hepsicii Valkane-
sin Geroylar San1 memorialina yollan-
dilar. Burada miting yapildi.

Mitingta pay aldilar Vaskanes pri-
mariyanin zaametgileri, Valkanestin
Gagauziya Halk Toplusu deputatlari,
Moldova parlamentin deputatlari, po-
litika hem climne insannari.

Mitingtan sora memoriala c¢icek
koyuldu hem iilirencilér vatani sevmiak
kompozitiyalar gosterdilér hem da tiir-
kii ¢aldilar.

Not. Valkanes kasabasinda 1941-
1945 ydlarinda Biiiik Vatan cengin
hi¢ bir veterant kalmadi.

Insannara 11lik getiran

Diinnedé var ¢cok kurulus, ani bir para
almadaan, karsilik bisey beklimedén,
insannara, Uisiizlerd, hastalara hem fi-
kaaralara yardim eder. Onnarin birisi
da Germaniyanin SES (Bas Ekspertlar
Izmeti) kurulusu. Birka¢ yil siravardi
Kongaz kiiliylin maasuz internat sko-
lasina Germaniyadan bu kurulusun vo-
lontéru Ingrid KRUG geler.

Geler o diil musaafirldd, ama inter-
nattina yardim yapmaa deyni. Da, nicé
var bir laf, taa esiktén ennerini suayip,
meciyd basléér. Internatin direktorun-
nan Sofya DYAKOVAylan barabar, en
ladzimn1 uurlart segip, iséd giriger.

Ingrid KRUGun zaametinnin inter-
nata su gecirildi (25 bin Euroluk pro-
ekt), teplitalar kuruldu (15 bin Euroluk
proekt), masterskayalara remont hem
bagka islér yapildi. Sindi diinneydd hem
Germaniyada krizis olduu i¢in, SES ko-
layliklar1 aazaldilar, da Ingrid KRUG
karar ald1, internata yardim etméé deyni,

kendi bagma sponsor aaramaa. Lddzim
bilmii hem tanimaa Ingrid KRUGu, ii-
lik getirén giildr iizlii bu insani, duymaa
onun dolaya sicakli hem raatli serpin
canini, annamaa deyni, ani Canabisiné

bu is ta verilecek. O 614 sevmis Kon-
gaz internarin insannarini, iitirencilerini
hem calisannarini, ani sindi artik ken-
di parasinnan buray1 geldi da eni hem
biiiik bir yardima basladi.

Yardim sa diil ¢ok, diil aaz — yar-
dim internatta zanaat verdn skola i¢in
bir liiiretmék binasi yapmaa. Bu skola-
da li¢ zanaati tiliredeceklar: asci, terzi
hem esillendima ustasi.

Bu isi bagsarmaa deyni biiiik para
ladzim. Binanin proekt1 sade 40 bin
Euro tutér. Kendi ¢caligmalarinnan hem
seremetliinnin Ingrid KRUG bu para-
y1 sponsorlarda artik buldu da Heder-
lez ayin (may) 15-didn beeri proektin
yapilmasi baslayacek.

Ne mutlu canina, ingrid KRUG!
“Kolay gelsin!” hem “[i saatta!”

PATRETTA: (asaada soldan)
Internatin direktoru Sofya DYA-
KOVA, ingrid KRUG hem cevirici
Praskovya KOCA.

1614-cii yilda Osmanni imperatorluu hem Polsa (ozamannar Polsa-Litva) arasinda diplomatiya iliskileri ku-

Turkiye-Polsa arasinda diplomatiya 1hsk1ler1n 600 y1l
l

ruldu. Bu tizerd 2014-cii y1l bu y1ldoniimiiniin kutlamalar1 ¢ercevesindd gecer.

Kutlamalarlan ilgili olarak, Cicek
aym 15-dd Moldovanm “Sergey Lun-
kevi¢” adina Milli Filarmoniyasinda
bir simvoniya kontert1 yapildi. Kontert
Moldovada Tiirkiye hem Polsa Bii-
iikelgiliklerin ortak caligmalarmnan
hem Moldovanin Muzika, teatru hem
incézanaat Akademiyasinin katkisin-
nan hazirlandi.

Kontertin acilis nasaatlarini yap-
tilar Moldovada Tiirkiye Biiiikelgisi

Mehmet Selim KARTAL hem Mol-

dovada Polsa Biiiikelgiliin temsilcisi
(Polsa Biitikel¢isi Moldova prezidentin
Polsaya ofitial viziti sebepinndn orada
bulunard).

Ikibuguk saatlik kontertta pay al-
dilar Moldovanin Muzika, teatru hem
incdzanaat Akademiyasinin simfoniya
orkestrasi, Polsadan difijor Pavel KOT-
LA, Tiirkiyedén solistka hem pionistka
Ezgi SERIM hem kemenceciyka Olga
BOICO.

Filarmoniyaya geldn siiredisilar

isittilar tlirk halk tiirkiilerini hem Tiir-
kiye kompozitorun Cemal Resit RE-
Yin siiitasini, Polsa kompozitorlarin
F. CHOPINin, Wojciech KILARin,
Henryk WIENIAWSKIyin hem Mi-
eczyslaw WEINBERGIn yaratmala-
rini, Moldova kompozitorun Genadiy
CIOBANUnun “D. Cantemir” igin ya-
ratmasini.

Belli ki nesoy simfoniya kontert1
var nicd olsun herliim orada biiiik
kompozitorun Ludwig van BEETHO-
VENIn musikas1 6tmézsa. Kontertin

ikinci payinda, dirijor Pavel KOTLA

ondeciliinnén, simfoniya orkestrasi
siiredicilerda deyni bu kompozitorun
5-ci simfoniyasini ¢aldi.

Kontert bittiynén Biiiikelci Mehmet
Selim KARTAL Tiirkiyedén solistkaya
Ezgi SERIMS4, dirijora Pavel KOTLA-
ya hem kemengeciykaya Olga BOI-
COya ¢igek baasladi.

Konterttan sora Moldovada Tiirkiye
hem Polsa Biitikelgilikleri bir regeptiya
verdilar.

Paskella orucu, yortusu, adetlert hem siralar

Piinir aftasi. (Et orucundan sora
basléér. Biiiik orucun c¢eketmesinddn
onceki afta).

Piinir aftas1 siit hem piinir mancalari
hem imekleri iniler: dosemd, gozlemd,
kurma, pidd, lokum, plaginta. Sarérlar
sarma. Yimirta hem balik iniler.

Piinir aftasinda senselelerd
musaafirldd taligalarda yada kizaklar-
da giddrmislar. Bu afta ikramnar pek
zengin olarmis. Zerd sayilarmis, ani
nicé gegirecdn piinir aftasini 614 da bii-
tiin y1l1 yasayacan.

Halizdén bu yortu gagauzlarda “ka-
rilarin yortusu” sayilér, zerd bu aftada
taa ¢ok is diisdrmis kar1 kulluuna. Bilim
adami1 Valentin MOSKOV yazgr, ani
gagauzlarda, bu aftanin gilinnerinnin
ilgili saka soleyislar varmis: Pazar —
popazlar yazi yazar, “Pazi-ertesi — pi-
inir aftas1”, “Sali — sallamr giddr”,
“Carsamba — ¢arsaf dokur”, “Cumaa
— haygwr ¢quma’” yada “Cumaa — kizlar
onur”, “Persembi — peskir dokur”,
“Cum-ertesi — bezleri dokur”, “Pazar
giinii — var diiiinii . Bilim adami, Ata-
nas MANOV, Piinir aftasinin giinneri
icin Old yazér: Pazar — popazlar yazi
yazar, Pazarertesi — afta baglar (Pii-
nir aftasi); Sali — sallanir (iglimeer),
Carsamba — ¢arsaf dokur, Persembd —
peskir dokur;, Cumaa — cum-cum eder
(gezer); Cumértesi — afta biter. Cumaa
giinii birisi isldmarmis, sayilarmis, ani
bununnan beygirleri manaf hastalun-
dan koruyérlar.

Piinir aftasinin sonunda, pazar giini,
Prost olérlar. O pazara deerldr — Prost
olmaa pazari. Bu giindd, prost olmaa
deyni, hepsi usaklar toplanérlar ana-
boba evind. Herkezi deyerdk: “Prost et
beni!”, kars1 tarafin elini Gper, o kisi
da deer: “Bdn prost ederim — Allaa
da prost etsin! (Allaa prost edecek!)”.
Sora giderldar komusulara hem saadig-
lara prost olmaa.

Bu giinii atestin atléérlar —
pirelerddn, kehlelerddin hem bagka
bitlerddn kurtulmak i¢in. Biiiklar ken-
dileri atléérlar. Kiiciik usaklar1 kucak-
lan gecirerldr. Atesi atlarkan baarérlar:
“Silkinsin pireliir, silkinsin kehlelir
— kalsin atesd!”

Avsamneyin ugaklara deyni yimirta
hamnéérlar: siilis yimirtay1, kabuunu
soyup, iplan baaléérlar yukari, 614, ani
usaklar diz¢d ¢oktiilindn yimirta olsun
onnarin aazlarmin uurunda. Sora yi-
mirtay1 salléérlar da usaklar elsiz 1azim
onu dalasimnar.

Kimi kiiiilerdd cumértesi mezarlar
iistiindd dé, toprak yismsin deyni, kii-
ciik ates yakérlar.

Biiiik orug. (Paskelledin edi afta
ileri basléér)

Biiiik (Paskelli) orucu en biiiik
oru¢ sayilér. Bu orugta hepsi ldzim
paklasin kendi giilidesini hem canini
giinahlardan. ik adim bu uurda — tri-
mur tutmaa. Onustan Biiitk oruca
kargi Ui¢ giinniik trimur tutérlar. Tri-
mur glinnerindé bisey imeerldr hem su
bild igmeerldr. Trimurdan sora komka
alérlar. Klisedd okudérlar kaynanmis
c¢ukundur, ¢ukundur suyu, erik hem
erik suyu. Sora karilar biri-birlerind

“kukla” kolact, koliva hem orug imek-
leri ilestirerldr. Eva dondiiiindn, trimu-
ru kaynanmis ¢ukundurlan hem eriklan
bozarmiglar. Usaklar nunalarina gidip,
trimuru sadd ¢ukundur hem erik su-
yunnan bozarmislar. Evel biiiik orucun
hepsi cumértelerindd komusular biri-
birlerind oru¢ imekleri ilestirirmislér.
Bu adetd Panayiya deerlir. Kimi in-
sannar orucun i¢indd orug tutarmislar:
¢arsamba hem cumaa giinnerindi sof-
raya ekmeksiz oturarmiglar.

Biitik oructa “rop-rop” (“ropu-
cuk”) topu oynarmislar, kol-kola tut-
nup, sincir gecdrmiglir. “Rop-ropa”
saglara petlit yapardilar, zerd orugta
banta koymazdilar” sada horuya bant-
lan geldrmiglar.

Biitik orug bittiyndn, Paskellenin
birinci giindi, yilin ilk horusuna topla-
narmislar.

Lazari, Lazari yortusu, Lazari
cumértesi. (Paskelld yortusuna bir
afta kaldiynan, cumértesi bakilér).

Lazari yortusu gagauzlarda taa
hristian dinindén 6ncd varmis. inanilér,
ani bu giindd diinned4 herbir ig diriler.
Lazari giiniindd kiigiik kizlar (6-10
yasinda), Ucar kisi olup, evddn eva
gezerldr hem Lazari tiirkiisiinii ¢alérlar.
O kizgazlara lazarici yada lazarki
deerlér. Kizgaazin birisini yapérlar ge-
lincik: surati kisa bir duvaklan yada
¢emberlén sakli, yada tepesini sada bir
cembercik koyérlar. Gelinciin elindd
iki basmacik var, agan kalan1 Lazari
tiirkiislini galérlar o da, gezinerdk aul-
da yada icerda, basmalari salléér.

Kimi kiitilerdd 14-16 yasindaki
kizlar, 8-10 kisi bireri toplanip, Laza-
ri tiirkiisiinndn evleri dolasérlar. On-
narin ikisi dartérlar baslarmi 614 nica
yapérlar bunu eni gelinnér.

Pek siirek gagauzlarin kiiiilerindé bu
giindi Boyanita (Boenet) gezerlir. Iki
kizgaz giinerldr gelinnén giivdé rubala-
rina. “Giivéd” olana deerlar Boenet.

Lazari tlirkiisiinddn kaard lazaricilar
var nicd Menevsa yada Boyanita tiirkii-
lerini galsinnar. Ev saabileri onnara bu ig
i¢in ¢ii yimirta hem demir para vererlar.

Siilit pazari. (Paskelld giintinddn
onceki pazar giinii bakilér).

Kimi kiitilerda Siiiit pazarinda, 610-
leri anmaa deyni, kliseddn sora mezar-
laa gidiler. Burada mezarlarin yaninda
kiigiik atescik yakérlar hem dliilerin
cani i¢in pomana daadilér.

Siiiit pazarinda kliseda siiiit figkan-
narini okudérlar. Kliseda kar1 kulluu di-
imer siititlerd. Siiiitleri adamnar daadér.
Okuduktan sora fiskannart ya evé
getirerldr yada mezarlara sapléérlar.

Eva getirilan figkan1 ikonanin altina
yada sayvanin sagaana koyérlar. Siiit
dalini, katlayp, feslennén bild, ikonanin
Oniind koyérlar, bir par¢asimi da, saalik
icin, suya koyérlar da o suda yikanérlar.

Siiiit pazarinda var nicé balik iméaa.

Biiiik afta. (Biiiik orucun edinci af-

tasi).
Biiitk  aftada Kliselerdd  Biiiik
Deniyiyi (Evangelieyi) okuyérlar.

Slujbadan sora tutusturérlar mumu, da
onu yanarak eva getirerlar. Bu mumun
atesind deerldr okunmus ates. Sora

mumu siindiirerldr, da koyérlar onu
ikonanin ardina. Bu mumu tutusturérlar
sade biiiikk yaamurlarda, agan goklerda
¢imeiriklar cakér. Inanilér, ani bu
okunmuyg ates evi hem aulu yildirim-
nardan koruyacek.

Gagauzlarin ¢oyu inanér, ani herli-
im insan Biiiik aftada 6lérsd o dooru-
dan raya diiser. Kimi kiililerda tersini
inananérlar da “bu aftaya Karannik
afta deerlir hem sayérlar, ani bu afta-
da 6lenndr giinahker”.

Aftanin son ii¢ giiniind4 ihtérlar tri-
mur tutérlar. Biiik aftada kir hem ev
isleri yapilméér, sade Paskelleya hazir-
liklar yapilér.

Ak persembai. (Paskelld yortusu-
nunu ontindd bitki pesembd).

Ak  persembd Biiik aftanin
persembesind deerldr. Bu gilinii Paskella
icin paskalar1 hem kolaglar1 pigirerlér,
stiis ymmirtalarin1 boyéérlar. Yimirta
boyamak bu haliz bir ustalik. Boyaya
gord, hepsi yimirtalarin kendi adi var-
mis: birkag boyaylan boyali — alaca;
kaz tiiliylinndn yazili — yazil, kiillin
hem parafinnén yazili — kondeyli, or-
tasinda bir ¢izi var — kusakli. Bundan
kaard, yimirta resimnerin adlar1 da var:
puluklu, kaphn, sinek, yaprakl, kog
kafasi, tirmik.

Sayilér, ani boyali hem okunmus yi-
murtalar evleri beladan koruyérlar hem in-
sannara kuvet vererldr. Onustan o yimirta-
larlan uuérlar yanaklart hem anniy1.

Inanilér, ani Ak persembi giinii
oliilerin cannari evlerind donerlir da
kalérlar orada Ispasadan. Bu giin i¢in
mezarlar1 pakléérlar hem tertipleerlér.
Ak persembd giinii mezarlaa gidiler.
Mezarlaa gideceykend aulun tokatgii-
n1 agik brakarérlar — oliilir kosteksiz
aula girsinndr deyni

“Oliileri yisumak” adetini gori,
Ak persembd giinii aul icindé bir ates
tutusturérlar. Atesin yaninda kurérlar
bir kiigiik masa kolivaylan, kolaglan
hem mumnan. Evin sa¢aana asérlar bir
peskir hem kapunun esiind koyérlar bir
kazan su hem bir bos leen — dliilerin
cannart ytkansinnar deyni. Avsamne-
yin aulun tokat¢ini agik brakérlar, baca-
y1 da kapaméeérlar. Igerdi bir pak dosek
Uistlind biyaz yastik koyérlar, yanina da
bir ¢6lmek su — olitniin cani dinnensin
hem susuzluunu gegirsin deyni.

Mezarlaa gidiarkdnd  kdopriilerin
kenarlarinda hem pmarlarin basinda
koliva, pita hem tutusturulmus mum
brakérlar. Mezarlikta  gilinniiklidn
tiitliderlar mezarlart hem o imeklérlan
sarabi, ani buréy getirdildr, sora da
onnari insannar biri-birlerini vererlar.
Sisedi kalan sarabi evi alérlar. Eva yol-
landiynan, mezarlin tokadmin yanin-
da, erd biraz sarap dokerldr da derlar:
“kal saalicaylan Ispasadan”. Kalan
sarabi getirerldr evd da, komka olarak,
Paskellé giinii evdekilerd dokerlér.

Paskelld. (Her yilin baska giind dii-
ser).

Paskellii sayilérenbiiiik din yortusu.
Onun i¢in herbir saabi yortu icin ken-
di evini tertipler: boyé€r, suvéér hem
kirecleer. Evel, agan erldar suvadanmis
— erleri eniddn suvarmislar. Paskelld

yortusu i¢in gagauzlar ayirt ruba tu-
tarmislar — Paskellelik, Paskelli ru-
balari. Gelinnér bu giindé, nicd da Ay
Yordanda hem Panayiyada, steonuzluk
fistannarim1  giydrmiglar. Paskelleya
karsi usaklara da eni ruba alarmislar.
Karilarin ¢oyu, kliseyd gitmda deyni,
maasuz bir sepet tutarmislar — Paskelli
sepedi. O sepeda paska, kovrik, boyalt
yimurta, siiiis tauk, slanina, tuz hem
bir sisd sarap koyérlar. Paskelli gecesi
da, paskayt okutmaa deyni, o sepetlan
kliseya giderlar.

Paskelld gecesi klisedd biilik slujba
olér. Gecd yarisi kliseyi donerldr. Sora po-
paz insannara hem sepetlerd ayazma ser-
per hem deer: “Hristoz dirildi!” insannar
da cuvap ederlér: “Akina da dirildi!”

Kliseddn  dondrkdn,  insannar
ellerindd mum yanarak gelerlar. O mu-
mun yalinina deerlar okunmusg ates. O
mumdan yakarmislar kandili hem ste-
onuzluk mumnarini.

Paskelld sabaasi hepsiné dattirérlar
nafra (nafra almaa), da oturduynan
imid okunmus siilis tauunu hepsind
payederlar. Bu tauun kemiklerini
topléérlar da, yakip, faléérlar, pilicle-
rin hem tauklarin eminé katérlar — ka-
avi olsunnar hem hastalik uuramasin
deyni.

Paskelld sofrasinda ymmirtalarlan
dokuséérlar. Sayilér, ani kimin yimirta-
st kirllmayacek — onun taa uzun omiirii
olacek. Hep o giinii yimirta yarigmalari
yaparmislar — bir bayirciktan boyali y1-
muirtalart tukurléérlar.

Paskelld giinii eni evlildr kolaglan
hem garaplan saadiglarina hem da
ana-bobaya giderlar.

Paskelledd ilk kerd toplanarmiglar
horuya hem da orada giires olarmis.
Eskiddn Paskelledin Hederlezddan
her pazar giires yapilirmig. Giirestd
enseyend ya kog¢, ya horoz, yada para
verilirmis. Gagauzlarda varmis iki tiirli
giires. Birisind giireg dirmislér, birisind
dd — kayistan giires. En bliik giireslar
Kongaz kiillylindd olurmus. Onnari
siiretmdi deyni yannagik kiiiilerdén da
insannar toplanirmig. Gliresi siiretmaa
sadd adamnar gelirmis.

Inanilér, ani Paskelld giiniindd go-
miilii paralar oynéér.

Kiiciik Paskelld, Oliilerin Paskel-
lesi. (Paskellii yortusundan sora do-
kuzuncu giindd, pazertesi, bakilér).

Kiiciik paskelledd mezarlaa may
biitiin kiii toplanér. Evelddn mezar-
likta birkag sira pomana masast ku-
rarmiglar da popaz, mezarlar1 okuduy-
nan hem ayazma serptiindn, masay1 da
okuyarmig. Sora hepsicii, alip kendi
imeklerini, yakinnarmin mezarlarina
giddrmislar da orada bild iydrmiglar.
Sindi bo6ld yapméérlar. Hepsi doorudan
mezarlara giderldr, mezarlarin iistiind
kolag hem pomana erlestirerlar da po-
paz, kolivay1 okuduktan sora, hepsi
mezarlar1 da okuyér hem serper.

Bu yortuda asirida yasayan insan-
nar mutlaka savasérlar, kiiliyd doniip,
senselelerinin mezarlarini1 dolasmaa.

“GAGAUZLUK: Kultura, Ruh,
Adetldr” éntiklopediya kiyadina gérd
veriler (Todur ZANET, 2010 y.)

Ali AKBAS
Avrasya Yazar-
lar Birliin Genel
Kurum Baska-
nin  yardimcisi
hem “Kardes
Kalemler” jurnalin bas redaktoru.
Biiiin aramizda olan Tiirkiyenin en
biiiik poetlarindan birisi. 1941-ci yul-
dan duumasi. Yazér hem biiiiklir igin,
hem kiiciiklir icin. Yaratmalarinda
zengin bir folklor gili kullanér.

Goc¢

Su sereperldr ye
Gidennerin ardindan
Diin askera

Hind'e! Yemen'e

Bu giin ekméi

Yaban ellerd
Donmezlerdd ondan
Yoksa niyé serpsinlér
Sirkeci'ddn? tren gider
Ona pinén verem gider
Bir kapana calar

Analar aalar

“0o000l, 0ol”

Usaklar tiiisiiz

Gelinnér dul
Sirkeci'dén tren gider
Evim daanik veran gider
Biz hep atlan gectik Tuna'dan
Bola gegmedik

Avrat usak

Biz hig bole gegmedik
Beyler utansin
Sirkeci'dén tren gider
Sirasinca adetgd gider
Tuna bizdan utanir

Biz Tuna'dan

Uziini kapatir ellerini
Aldirma be Tuna'm

fit ¢iplak duér anadan
Sirkeci'dén tren gider
Erzurumlu® Duran* gider
Burada ezan® var
Orada ¢an

“Uyaaaan, Uyaaaaan
Uyan!”

Sirkeci'dén tren gider
Bir yildizli Kur'an gider

Darsimak

Cildirmasi diiser bir martinin geceya,
Her damnasina igleer ruhumun.
Uzyillari asérr sora yalmizlim.
Denizin 6lii kadar sessiz akisi,

Hem yash gézlerimin yorgun bakist...

Damna damna hasret kokan deniz!
Dalga dalga uzaklasan deniz!
Kossam sana bir usak havezinnén,
Sarip sarmalasan beni

Bir ana sevgisinnén.

Unutsam yalnizliimi seninnén.
Sana karigsam,sana bulansam,
I¢indi sonsuz bir uykuya dalsam,
Ham bir taa hi¢ uyanmasam...

Kabul edermisin beni ey deniz?
Kabul edermisin?
Gagauz.aya erlestirdi
Todur ZANET

1 Hind — Indiya

2 Sirkeci — Istanbulun tren garin adi

3 Erzurum — Tiirkiyedd bir kasaba

4 Duran — adam ad

5 Ezan — musulmannikta duaya ¢caarmak

Ana sozu

“Yabanilara av”’in bitmes1 yada
Vertolotlardan av”

Vladimir VISOTKIY (25.01.1938 — 25.07.1980) anihmus rus poeti, yazicl,
aktor, tiirkiicil (edi telli gitarada kendi peetlerini tiirkii olarak calardi). Sovet
zamaninda hi¢ bir kiyad1 ¢itkmadi, ama onun may hepsi yaratmalarmn in-
sannar bildrdilidr hem tiirkiilerini seslirdilir.

Vladimir VISOIKIY yazardl 6li temalara, ani o yazilar biiiin da,
gelecektd da, hep ondi kalérlar hem kalaceklar. Biiiin sefti tiparléériz Ca-

nabisinin iki peetini gagauz dilina.

“YABANILARA AV”in BITMESI
yada VERTOLOTLARDAN AV
Mihail SEMAKING

Dan eri bir ustraylan carpti gozleri,
Acilan tetiklir biiiiledi erleri,
Anilnmug avcilar geldilir ansizdan, —
O “Popaz beygiri” kalkindi derediin,
Ateslir atildy cift eldiin, cift eldiin!

Yataniz siz erdi, saklaywp disleri.
On gidiin da yatti — o kacan ileri,
Kim tabannan duyardi kuyu

hem tuzaa;
Kursundan kim kacardi, atlardi uzaa, —
Korkudan terledi, uzandi o buza.

Yabani omiirii onnara kas diirmiis, —
Bezbelli bosuna omiirii biz sevdik.
Eceldii sa genis hem gozil bir giiliis:
Saaselem hem kaavi digleri — sedeflik.

Yabani bakisinnan swrit iiziind —

O dusman kopeklir gelsinndir buyani!
Yazildr al kannarlan kaarlar iistiind
Kwrmuzi bu yazi: diiliz biz yabani!

Siiriindiik biz, kopekcd kuyruu

Goklerd kafayr sasarak kaldirip:
Oradan belamiz mi akéér erlerd,
Kiyamet mi kopér, karist1 fikird, -

O “Popaz beygiri” ye donmiis demirii.

Kursundan yaamurlar
dokiiler goklerdiin —
Yas olduk kannardan,
verildik biz heptiin!
Erider iireemiz bu kaardan kaarmayu.
Diil Allaa, insannar baglatti kyymayi:
Kacani — arkadan, kafadan urmayu...

Kopeklir siiriisii, tayfamdan dur uzak,
Buusmakta uurumuz —

ensemdid sizleri.
Yabani olmamiz — kismetli yasamatk,
Kopeklirsiniz siz — bu kiopek eceli!

Yabani bakisinnan sirit iiziind —

Taa bastan kékleyip uydurma yalana.
Yazildr al kannarlan kaarlar iistiind
Kirmuzi bu yazui: diiliz biz yabani!

O daaya — orada kurtulug, korunma!
O daaya — orada kacani zor urmaa!
Kacgarak o daaya, ver yolu eniind,
Bdin atléérim, firléérum avci oniind

Yabani cannarni hep topléérim bild.

Deredi, kenarda sakland kim diri.
Ne yaptym biin yalniz?

Kestirdi kuvedi!
Sansin yok gozlerim, korlesti kokular...
Neredii kaldiniz, yabani kardaslar,
Nereyi daaldiniz, sap-sart gozliilir?!

«.Ayakta béin kaldim, ama gindi sardi
Yabannar dolay,

canavar diil onnar —
Kopeklir, uzaktan senseli damari,
Eskidin avimuzdi bizdi o mallar.

Yabani bakisinnan giildiim iiziind —
O ciiriik dislerim iirkiitmdz dusmani.
Salt kaba kaarlarin al kannu iistiind
Eriyer yazimuz: diiliz biz yabani!

1977-1978

L

Yaséériz biz olii bir boslukta —
Dendi, bastir, cimkiracek iirin...
Ulumakta sakli korku sesin —
Bitki hep ilerdd, hep hollukta.

Hem bobadan kalma hem anilms,
Kurban kesilmesi bizi ezdi,
Boyumuzda damga izi kalmus,
Aklimuzr alip, goziimiizii kesti.

Hem kan dadi, sen ¢oyunu brakmus...
1979

Gagauz dilind ¢evirdi
Todur ZANET (2014, Cigek ayin 25-26)

Todur ZANET

Onnar geldilar
sabaa kars1...

Gagauzlara karsi yapilan
GENOTIDI annadan kiyat

Tipardan ¢ikt1 Todur ZANETin proza (diiz yazi) kiyad: — “Onnar geldilir
sabaa karsi...” Bu kiyatta toplu avtorun ii¢c annatmasi: “Zaman kanatlari!”,
“Yanmishk” (“Onnar geldiliar sabaa karsi...””) hem “Aac¢hk kurbannar1 mezar-
hiktan baarérlar!” Hepsi bu annatmaklar annadérlar 20-ci iizyilin 40-c1 yil-
larinda Sovet Sistemasinin tarafindan gagauzlara karsi yapilan GENOTIDI:
aaclun hem Sibiri kaldirilmayi (soykirimini), kursuna urmalari.

Kiyat ¢ikt1 avtorun redaktorluunan hem “Pontos” basin evindi basildi.




Klstan kalma gozal bir peyzaj

Bu gozil peyzaji razgeldiydik ¢in sabaaldn Komrat-Feropontyevka yolunda. Kayil olun, ani, ayazli hem kir¢h giind4, bu
yol kenarindan fidannar aras1 goklerd bakis var dmiiriin en sasilacek bakislarindan birisi.

30 Cicek ay 2014E
30 Aprel 2014
ENI KIYAT

“Liizgerli havada
sazlarin turkisu”

“Pontos” basim
evinda tipardan ¢ik-
t1 poet Galina SIR-
KELInin ilk kiyad:
— “Liizgerli havada
sazlarm tlirkiisii”.

Kiyadin iki bo-
limii var: birisinin
adi kiyadin adini
da verdi; ikincisi-
nin ad1 — “Ne diirter canimu...”

Kiyatta var avtorun lirika peetleri,
ana dilimiz i¢in proza yazisi, dostlari-
na baaglanan peetlar.

Not. Galina Dimitrievna SIRKELI
duudu 1959-cu yilda Canavar aymn
(oktdbri) 21-dd, Gagauziyamn Baskii-
uyti kitiyiindd. 1981-ci yilda Tiraspol-
daki pedagogika institutunu basard.
Artik 25 yil diiiredici isleer. Biiiinkii
giindi Ay-Boba Mihail CAKIR adina
pedagogika kolecindd ¢alisér. Cana-
bisi bizim Ana Dilimiz i¢in yanér. Bu
yalimin yalazimi da kendi iitirencileri-
nin iireklerind koyér. Bu yalazin atesini
duyériz Galina Dimitrievnanmin poezi-
yasinda da.

f Galims SIRKEL]

LOZGERL] HAVADA

ﬁzmm TUREDS(

Paskelleya hazirlanarkana

L

Paskelld yortusuna insannar biitiin
yil hazirlanérlar. Ama yaklastiynan
bu giin, taman Paskelleyi karsi, hepsi
basléérlar evlerini, aullarin1 hem iger-
lerini tertiplemaa.

Paskelld gilinii i¢in gozellik hem
kirnaklik siléér: enilener boyalar hem
suvalar, paklanér aullar hem sokaklar,
kireglener fidannar hem duvarlar.

Hepsi dis hem i¢ islerini basardik-
tan sora da Paskelld imekleri hem pas-
kalar hazirlanilér.

PATRETTA: Aydar kiiiiyiinda (“40
let Oktdbrd” sokaa) yasayan Dimitriy
BAKU kendi evinin aullarin boyasini
enileddrkan.

Gagauzi-
yadan  ¢em-
pionatta pay
aldilar Komra-
tin sport inter-
nat liteyindén
hem Cadirda-
ki usak hem
genglar sport
skolasindan
sportcular.

Nica bildi-
rer gagauzin-
fo.md, Komrat
sportgularin-
dan birinci eri geng boksgu Kristian
KASU (trenert Murat TURGUNOYV)
aldi. O 65 kilayadan kategoriyada fi-
nalda Ribnita kasabasinindan sport-
cuyu Evgeniy RAYLANUyu, tehnik
nakautlan, ensedi. Bu ensemdikldn
Kristian KASU artik ikincildd Moldo-
va ¢empionu oldu.

Cadirdaki usak hem genglar sport
skolas1 ¢empionata 12 bokscu yolla-
di. Onnarin edisi finala ¢ikti. Moldova
cempionnari oldular: ilya CERNIOG-
LU (trener: I.D. CERNIOGLU) hem
Nikolay POPOV (trener: S.S. TO-

indeksi - PM — 21358

Gazeta “Universul” basim evinda basilér
Tiraj — 3000 ekz. Stmarlamak No: 2468.

Boksta bizimkilar
bir tepa medal1 aldilar

Cigek aym 14-18 giinneri arasinda Moldovanin Belt kasabsinda ¢cocuklar ara-
sinda (2000-2001 yillar duumalari) boksta Moldovanin ¢empionati oldu. Burada
Gagauziya sportgulart kendilerini en tiisek uurda gosterdilér.

Moldovada

DOROV); 2-ci erleri aldilar: Dimitriy
PAMUCAK hem Fédor CAKUSTA
(trenerlart D.G. BEJENUTA), Kons-
tantin KOSA hem Grigoriy KARA-
PUNARLI (trenerlari I.D. CERNI-
OGLU), Nikolay RADULOV (trener
S.S. TODOROYV); 3-cii eri ald1 Dimit-
riy VATAMAN.

Not. Boksta Moldovanin ¢empio-
natinda pay aldilar 20 takimdan 120
bokscu.

PATRETTA: Komratin sport inter-
nat liteyin sportgusu Kristian KASU
kendi trenermnan.

